
	ՀՀ արդարադատության նախարարության 25.11.2019 թվականի N 01/27.1/26665-2019 գրություն
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2002 թվականի սեպտեմբերի 19-ի N 1790-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ
Նախագծով նախատեսվում է ուժը կորցրած ճանաչել Հայաստանի Հանրապետության կառավարության 2002 թվականի սեպտեմբերի 19-ի «Հայաստանի Հանրապետության Կոտայքի մարզպետարանի աշխատակազմ» պետական կառավարչական հիմնարկ ստեղծելու, Հայաստանի Հանրապետության Կոտայքի մարզպետարանի կանոնադրությունը և աշխատակազմի կառուցվածքը հաստատելու մասին» N 1790-Ն որոշման N 2 հավելվածի «3․ Բաժիններ» բաժնի «Ներքին աուդիտի բաժին» տողը:
Նախագծի հիմնավորումների համաձայն՝ Հայաստանի Հանրապետության Կոտայքի մարզպետարանի կառուցվածքում գործում է Ներքին աուդիտի բաժինը, որը ստեղծվել է Հայաստանի Հանրապետության կառավարության 2012 թվականի մարտի 29-ի N 365-Ն որոշմամբ և այժմ անհրաժեշտություն է առաջացել դադարեցնել նրա գործունեությունը։
Նկատի ունենալով, որ «Կառավարչական իրավահարաբերությունների կարգավորման մասին» օրենքի 21-րդ հոդվածի 1-ին մասի համաձայն՝ պետական մարմնի կառուցվածքային փոփոխությունն իրականացվում է (…) կառուցվածքային ստորաբաժանման գործունեության դադարեցման եղանակներով, առաջարկում ենք նախագծի 1-ին կետով նախ դադարեցնել նշված բաժնի գործունեությունը, այնուհետև հաջորդ կետով ուժը կորցրած ճանաչել համապատասխան տողը:
	Ընդունվել է
	Կատարվել է համապատասխան փոփոխություն

	ՀՀ ֆինանսների նախարարության 25.11.2019 թվականի N 01/27-2/19378-2019 գրություն
	Հիմք ընդունելով ՀՀ վարչապետի 2019 թվականի հոկտեմբերի 15-ի թիվ 02/16․4/46533-2019 հանձնարարականի (այսուհետ՝ Հանձնարարական)  3-րդ կետը և հաշվի առնելով, որ Նախագծով նախատեսվում է կրճատել ներքին աուդիտի ստորաբաժանումը, առաջարկում ենք քննարկել աշխատողների ընդհանուր թվաքանակն առնվազն կրճատվող ստորաբաժանման աշխատողների թվով կրճատելու հարցը։
Ընդ որում, ներքին աուդիտի ծառայությունը «Ներքին աուդիտի մասին» ՀՀ օրենքի 5-րդ հոդվածի 2-րդ մասի համապատասխան, հրավիրված անձանց միջոցով կազմակերպելու նպատակով առաջարկում ենք կազմակերպել ներքին աուդիտի ծառայությունների գնման գործընթաց՝ համաձայն Հանձնարարականի 1-ին կետի, իսկ նշված ծառայության ձեռքբերման համար անհրաժեշտ միջոցներն ապահովել ՀՀ պետական բյուջեով պահպանման գծով հատկացված միջոցների հաշվին՝ ներքին հոդվածային վերաբաշխում կատարելու միջոցով, այդ նպատակով օգտագործելով կրճատված հաստիքների պահպանման գծով նախատեսված միջոցները, առանց լրացուցիչ միջոցներ հատկացնելու անհրաժեշտությամբ։
	Ընդունվել է ի գիտություն
	Առաջարկի առաջին մասը վերաբերում է Հայաստանի Հանրապետության վարչապետի 2018 թվականի հունիսի 11-ի «Պետական իշխանության մարմիններում հաստիքների առավելագույն թիվը սահմանելու մասին» N 706-Ա որոշմանը, իսկ երկրորդ մասի՝  «ներքին աուդիտի ծառայությունների գնման գործընթաց»-ի կազմակերպման մասով կատարված է

	ՀՀ վարչապետի աշխատակազմի քաղաքացիական ծառայության գրասենյակի 22.11.2019 թվականի N 02/43․6/52378-2019 գրություն
	1. Նախագծի նախաբանից անհրաժեշտ է հանել «Կառավարչական իրավահարաբերությունների կարգավորման մասին» օրենքի 21-րդ հոդվածի 2-րդ մասին կատարած հղումը, քանի որ Ներքին աուդիտի բաժնի գործունեության դադարեցմամբ կանոնադրությամբ սահմանված գործառույթների փոփոխություն չի կատարվում։
2.  Նախագծի 1-ին կետն անհրաժեշտ է շարադրել հետևյալ խմբագրությամբ`
«1․ Հայաստանի Հանրապետության կառավարության 2002 թվականի սեպտեմբերի 19-ի «Հայաստանի Հանրապետության Կոտայքի մարզպետարանի աշխատակազմ» պետական կառավարչական հիմնարկ ստեղծելու, Հայաստանի Հանրապետության Կոտայքի մարզպետարանի կանոնադրությունը և աշխատակազմի կառուցվածքը հաստատելու մասին» N 1790-Ն որոշման (այսուհետ՝ Որոշում) մեջ կատարել հետևյալ փոփոխությունները՝
1) Որոշմամբ հաստատված Կոտայքի մարզպետարանի կառուցվածքում դադարեցնել Ներքին աուդիտի բաժնի գործունեությունը.
2) Այդ կապակցությամբ ուժը կորցրած ճանաչել Որոշմամբ հաստատված N 2 հավելվածի «3․ Բաժիններ» բաժնի «Ներքին աուդիտի բաժին» տողը ։»:
Միաժամանակ առաջարկում եմ հաշվի առնել այն հանքամանքը, որ «Կառավարչական իրավահարաբերությունների կարգավորման մասին» օրենքի 9-րդ հոդվածի համաձայն՝ մարզպետարանների կանոնադրությունը հաստատում է վարչապետը, իսկ նույն օրենքի 25-րդ հոդվածի 2-րդ մասի համաձայն՝ սույն օրենքի ուժի մեջ մտնելուց հետո` հինգ ամսվա ընթացքում, պետական մարմինների կանոնադրությունները համապատասխանեցվում են սույն օրենքի պահանջներին և հաշվառվում:
	Ընդունվել է
	Առաջարկի առաջին մասով կատարվել է համապատասխան փոփոխություն, իսկ երկրորդ մասի՝ «մարզպետարանների կանոնադրությունը հաստատում է վարչապետը» մասով մարզպետարանի կանոնադրությունը չի փոխվել



